
Dö neu’ Eisnbahn.

Duri's Katzntal sollt a Bahn gehat wern, nu,

und wann a Bahn baut wird, so muaß doh zerst

ausgmössn und ausgstöckt sein. Drum sans halt
kemma, dö Herrn Inschaniere, und ham dort eah

Sach gmacht.

„Du, Wei," hat da Guglhofar amal gschrian,

„kimm aua! I woaß 's nöt, was dö Kuntn wölln.
Es Hand a paar in Ackan hiedan, schlagnd dort
und da an Stempn ein, spannand a Schnur draf
und nah dera schauns ollweil spießgrea af insa

Hüttn he. Du, da hats was!"
„Ja freili hats was!" sagt sei Wei und aft rum-

pelns oll zwoa'aus ba da Tür. Er hintar ihr, a

so stehns und schaun üban Misthaufn drübar af

dö Herrn Schnürspanna hin.

„Du," moant sie, „das Hand oa van Kriag.

I woaß's, ba mir dahoam hams ah amal a so

umgmössn. Woaßt, dö tipfeln eahns aus, vo wo

eah da Feind kemma muaß, und wo f 'n aopassn

kinnan."
„Kannst schan recht habn, Mirl, aba Du, wann

da Kriag herkam, vakafatn ma deart glei insa

Keuschn. Wann ar amal ausbrochar is, äst kriagn

ma neam mehr dran!"
„Is eh leicht! Jagl, i sag Dar was, frag Di an

